
Tabrat wiss Tnayen n Bulus 
i Itissalunikiyyen 

AseLlem 

1 1Bulus d Silwanus d Timutiyu, i tmesmunt n Tisaluniki di Arebbi 

BabatneV d Sidi Yeccu LmasiP. 2Nniomet d lehna zi Arebbi, 

BabatneV u zi Sidi Yeccu LmasiP ad kiwem ilin. 

Aqadi d tÇaLlit 
3Icuwwar ad nqada Arebbi xawem lebda, a awmaten, am mammec ittliq, 

minzi liman nwem imeqqar uca tayri n kul ijjen zzaywem marra i wenneÄni 

tarenni tmeqqar ktar. 4X uyenni nettfeyyec xawem aÏÏas di tmesmunin 

n Arebbi x ssibbet n ÃÃbar d liman nwem di marra amarret d 

lePÃart nwem inni teksim. 5Man aya d lburhan n lPukm isseggden n 

Arebbi, aqqa tetwaPasbem tesdaheLlem tageldit n Arebbi tenni i 

xef teksim amarret. 6Minzi Arebbi d amseggad umi i Va ixeLleÃ s 

lePÃart i inni kenniw iPÃaren, 7uca i kenniw inni itwaPÃaren s ureyyeP 

Var usargeb n Sidi Yeccu zeg ujenna ak-d lmalakat n jjehd nnes 8di 

tmessi ittePduduqen, x minni i Va intaqem inni war issinen ca Arebbi d 

inni war iÏÏaoen lexbar aÃebPan n SiditneV Yeccu. 9Ina ad ksin aweddeb 

n uhellek i lebda, ad ilin ggwejen x wudem n Sidi u x uouLli n jjehd 

nnes, 10xmi i d Va yas netta Pima ad itwaouLli deg wass nni di marra 

imqeddasen nnes uca ad dayes ttbehten marra inni dayes yumnen, minzi 

chadet nneV i kenniw tetwaqbel s liman. 11Zi man aya nkessi awem lmeoruf 

lebda, Pima Arebbi nneV ad kenniw iPseb ad tesdahLlem talaVit u Pima 

Arebbi nneV ad ikemmel daywem s jjehd marra arÄa n tcuni d lxedmet 

n liman, 12Pima ad itwaouLli isem n SiditneV Yeccu daywem ula d kenniw 

dayes s nniomet n Arebbi nneV d Sidi Yeccu LmasiP. 

Bnadem n ddnub 

2 1Aqqa nettettar zzaywem, a awmaten, x twasit n SiditneV Yeccu 

LmasiP d umuni nneV akides, 2war ttnexlioem niV ttesPissifem 

ca deVya, war iLli s ca n arruP niV s ij n wawal niV s ict n tebrat 

axmi zzayneV, axmi d yusa wass n Sidi. 3War tejji ula d ijj ad 

kenniw iVwa s ca n webrid, minzi netta war d ittis mVir awarni 

xmi i Va ffVen waÏÏas zeg webrid uca ad d iban bnadem n ddnub, 

aqqa-t d mmis n txessart, 4wenni ittemoalan u wenni i Va issouLlen 

ixef nnes x marra min itwasemman Arebbi niV lqecoet n uobad, al 

i Va iqqim di taddart iqeddsen n Arebbi uca ad isscen ixef 

nnes aqqa netta d arebbi. 5Ma war teoqilem ca umi tuVa-yi kiwem, 

aqqa nniV awem-t? 6Maca lexxu tiwÄem tessnem min d as issbedden 

oad deg webrid Pima ad d iban di lweqt nnes. 7Minzi ssirr n min  

iLlan Äidd n ttawrat aqqa ixeddem lexxu, maca wenni t issbedden 

aqqa-t din al i Va immeksi zi lwesÏ. 8Di lweqt nni ad iÄhar wenni 

nnebla ttawrat, wenni i Va isshellek Sidi Yeccu s twarrit n nnefs 

zeg uqemmum nnes uca ad t issebÄel s tissiqt n twasit nnes. 9Maca 

twasit n wenni nnebla ttawrat am lxedmet n CciÏan s marra jjehd 

n leojayeb d leolamat d lmuojizat issxarriqen, 10uca s marra 

lVecc n min war isseggden qibalt i yinni i Va ihelken, minzi nitni 

war qbilen ca tayri n tidett Pima ad twassnejmen. 11X uyenni Arebbi 

ad Varsen-d issekk min ten Va yarr Var uweddar ktar maPend ad 

amnen deg uxarriq, 12Pima ad twaPakmen marra inni war yuminen ca di 

tidett, maca arÄan di min war isseggden. 

Beddem nican di liman u deg uselmed i teksim 
13Maca icuwwar aneV ad xawem nqada Arebbi lebda, a awmaten inni ixef 

ioizz Sidi, belli Arebbi aqqa ixÄar i kenniw zeg umezwaru i usenjem 

s tuqeddsi zi ArruP u s liman n tidett. 14Aqqa ilaVa-d xawem i man aya 

s lexbar aÃebPan nneV, Pima ad teksim aouLli n Sidi Yeccu LmasiP. 
15X uyenni, a awmaten, beddem nican uca ÏÏfem di tubbart i d awem 

itwasslemden zzayneV, mma s wawal niV s tira. 16Uca SiditneV Yeccu 

LmasiP s ixef nnes d Arebbi BabatneV, wenni d  aneV ixsen d wenni d aneV 

iwcen afewwej i lebda d usitem icnan s nniomet, 17ad issfewwej ulawen 

nwem uca ad kenniw issejhed di marra lxedmet d wawal aÃebPan. 

Tutra n Bulus maPend ad as ksin lmeoruf 

3 1LPasul, a awmaten, ksim aneV lmeoruf Pima awal n Sidi ad d 

iffeV deVya u ad itwassouLl am mammec tuVa imsar jarawem 

oawed 2u Pima ad netwassenjem zeg iwdan war iPlin ioeffanen, minzi 

liman war iLli Var marra. 3Maca Arebbi d aÃdiq wenni d awem i Va 

issjehden uca ad kenniw iÃÃar zeg uoeffan. 4Maca neccin nettiqq di 

Sidi belli min xef nweÃÃa kenniw, aqqa tetteggem t uca ad teqqimen 

tetteggem t. 5Ad indeh Sidi ulawen nwem Var tayri n Arebbi d 

ÃÃbar n LmasiP. 

Aolam zeg inni igguren nnebla usettef 
6Maca nweÃÃa kenniw, a awmaten, deg isem n Sidi Yeccu LmasiP, ad 

tPeyydem i kul uma i igguren nnebla asettef, war iLli olaPsab 

tubbart i iksin zzayneV. 7Aqqa kenniw tessnem mammec icuwwar 

ad aneV Äfaren, minzi neccin war nuyur jarawem nnebla asettef 8uca 

war necci aVrum ak-d Ped baÏel, maca s lxedmet d tamara tuVa-

neV nxeddem Llilet d wass Pima war d nettis neÄqel x ca n ijjen 

zzaywem. 9War iLli minzi war VarneV ttesriP i man aya, maca Pima 

ad negg ixef nneV d lmatal i Va teÄfarem. 10Minzi lami tuVa-neV neLla 

akidwem, aqqa nweÃÃa ammu: mala Ped war ixs ad ixdem, war ittett 

oawed. 11Minzi nesla aqqa din ca jarawem inni igguren nnebla asettef 

am war xeddmen ca, maca tteggen min war issekkwin. 12Aqqa numur u 

nziyyar iwdan am yina di Sidi Yeccu LmasiP Pima ad xedmen di 

lhudnet, ad ccen aVrum nsen. 13Maca kenniw, a awmaten, war tuPilem ca 

maPend ad teggem min icnan. 14Maca mala ca n ijjen war iÏÏao i wawal 

nneV i yuran di tebrat-a, arecmem t, war ttxeLlÄem akis, Pima ad 

idwel iÃeÄPa, 15maca war t ttPessbem d leodu maca nedhem t Var 

webrid am ijjen tawmat. 

Awal d useLlem aneggaru 
16Sidi n lehna simant nnes ad awem iwc lehna nnes i lebda x marra 

iVezdisen. Sidi ad yili akidwem marra. 17Ij n useLlem s ufus inu, 

Bulus. Ta d leolamet n kul tabrat. Ammu i d uriV. 18Nniomet n SiditneV 

Yeccu LmasiP ad kiwem tili. Amin. 


